
Legjislatura e III-tё  
 
Komisioni pёr Arsim, Shkencё, Teknologji, 
Kulturё, Rini e Sport 
Mbledhja e datës 08.05.2008 
Salla nr. N.225 ora 11,00 
Ndёrtesa e Kuvendit tё Kosovёs 
 
 

P R O C E S V E R B A L 
Nga mbledhja e Komisionit pёr Arsim, Shkencё, Teknologji, Kulturё, Rini e 
Sport 
 
Nё mbledhje morёn pjesё: Agim Veliu,  Drita Kadriu, Enis Kervan, Memli Krasniqi, 
Vlora Çitaku, Adem Hajdaraj, Heset Cakolli, Fatmire Berisha, Donika Kadaj-Bujupi 
ndërsa mungoi Mark Krasniqi. 
 
 
Nga sekretaria e Kuvendit morёn pjesё: Lule Ymeri dhe Drita Çarkagjiu. 

  
Mbledhjen e udhёhoqi Agim Veliu, kryetar i Komisionit. 
Pёr kёtё mbledhje ёshtё paraparё ky: 

 
Rend dite 

 
1.    Miratimi i procesverbalit nga mbledhja e kaluar; 

            2..   Shqyrtimi i Projektligjit pёr Sponzorimet nё Kulturё, Rini e Sporte 
            3.   Shqyrtimi i Projektligjit pёr Ansamblin Kombёtar tё kёngёve dhe valleve 

“Shota” dhe pёr Ansamblet e tjera 
4.  Të ndryshme. 
 

Rendi i ditës u miratua nga anёtarёt e Komisionit. 
 

1.   Procesverbali i mbledhjes së kaluar u miratua pa vërejtje. 



    2.   Shqyrtimi i Projektligjit pёr Sponzorimet nё Kulturё, Rini e Sporte. 
 

Nё fillim tё mbledhjes kryetari i Komisionit i shprehi mirёseardhje anёtarit tё ri tё kёtij 
Komisioni Heset Cakolli. 
 
Kryetari i Komisionit, Agim Veliu, kërkoi nga anёtarёt e Komisionit tё përcaktohen dy 
apo tre  anёtarё tё Komisionit referues  pёr shqyrtimin e projektligjeve qё janë nё kёtё 
agjendё, meqenёse metoda  me zgjedhjen e referuesve ёshtё mё funksionale dhe do tё 
shpejtonte amendamentimin e këtyre projektligjeve. 
 
Anëtarja e Komisionit Vlora Çitaku vlerësoi se do angazhohet nё amendamentimin e  
Projektligjit pёr Sponzorimet nё Kulturё. 

 
Kryetari i Komisioni konstatoi qё referues tё Projektligjit pёr Sponzorimet nё Kulturё, 
Rini e Sporte tё jenё anёtaret e Komisionit  
Vlora Çitaku, Donika Kadaj dhe Memli Krasniqi. 
Koha e referimit tё  referuesve u caktua tё jetё pёrafёrsisht dy javё. 
Komisioni do tё shqyrtojё dhe debatojё pёr amendamentet e propozuara pas 
propozimit tё referuesve. 
Anёtari i Komisionit Memli Krasniqi kërkoi qё lidhur me Projektligjin pёr 
Sponzorimet nё Kulturё, Rini e Sporte tё organizohet njё dëgjim publik ku do tё ftohej 
ministri i Kulturёs si dhe pёrfaqёsues tjerё tё cilёt do tё kontribuonin nё 
amendamentimin e projektligjit. 
 
Kryetari i Komisionit, konstatoi qё dëgjimi publik pёr Projektligjin pёr Sponzorimet nё 
Kulturё, Rini e Sporte tё mbahet mё datё 19.05.08.  
 
Me kёtё konstatim u pajtuan anёtarёt e tjerё tё Komisionit. 

    
 3.   Shqyrtimi i Projektligjit pёr Ansamblin Kombёtar tё kёngёve dhe valleve 
“Shota”  dhe pёr Ansamblet e tjera 
Lidhur me Projektligjin pёr Ansamblin Kombёtar tё kёngёve dhe valleve “Shota” dhe 
pёr Ansamblet e tjera Komisioni ngarkoi tre referues qё bashkarisht tё merren me 
shqyrtimin dhe amendamentimin e tij. 
Referues tё këtij Projektligji u caktuan : 
Drita Kadriu Enis Kervan dhe Adem Hajdaraj 
 
Afati pёr procedimin e amendamenteve tё kёtj projektligji nga referuesit u caktua dy 
javё. 
Drita Kadriu lidhur me projektligjin pёr Ansamblin Kombёtar tё kёngёve dhe valleve 
“Shota” dhe pёr Ansamblet e tjera tha se  titulli i projektligjit krijon njё zbaztёsi nё 
mёnyrёn e zgjedhjes sё problemeve pёr kёtё çёshtje kërkoi qё paraprakisht tё sigurohet 
transkripti nga leximi i parё i këtij projektligji nё seancёn plenare.  
4. Tё ndryshme 
Mbledhja e ardhshme e Komisionit do tё caktohet pas mbajtjes sё dëgjimit publik. 

    Mbledhja e Komisionit përfundoi nё orën 11,40               
                                                                         Kryetari i Komisionit,   

                                                                                                        Agim Veliu                                         


